
2025 ԹՎԱԿԱՆԻ ՀՈՒՆԻՍԻ 5-ԻՆ ՍՏՈՐԱԳՐՎԱԾ «ԲՆԱԿՈՒԹՅԱՆ ՊԵՏՈՒԹՅՈՒՆԻՑ ԴՈՒՐՍ ԳՏՆՎՈՂ ԱՇԽԱՏՈՂՆԵՐԻ ՀԵՏ ԱՐՏԱԴՐՈՒԹՅՈՒՆՈՒՄ ԴԺԲԱԽՏ ՊԱՏԱՀԱՐՆԵՐԻ ՔՆՆՈՒԹՅԱՆ ԿԱՐԳԻ ՄԱՍԻՆ 1994 ԹՎԱԿԱՆԻ ԴԵԿՏԵՄԲԵՐԻ 9-ԻՆ ՍՏՈՐԱԳՐՎԱԾ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ 

	       1.	Արտաքին գործերի նախարարություն
	13.04.2026

	
	1111/17600-26

	 Բնակության պետությունից դուրս գտնվող աշխատողների հետ արտադրությունում դժբախտ պատահարների քննության կարգի մասին 1994 թվականի դեկտեմբերի 9-ին ստորագրված համաձայնագրում փոփոխություններ կատարելու մասին արձանագրությունը (այսուհետ՝ Արձանագրություն) ստորագրվել է 2025 թվականի հունիսի 5-ին:
Բնակության պետությունից դուրս գտնվող աշխատողների հետ արտադրությունում դժբախտ պատահարների քննության կարգի մասին 1994 թվականի դեկտեմբերի 9-ին ստորագրված համաձայնագիրը (այսուհետ՝ Համաձայնագիր) Հայաստանի Հանրապետության համար ուժի մեջ է մտել 1995 թվականի մարտի 10-ից:
Արձանագրության նպատակն է կատարել փոփոխություններ Համաձայնագրում, մասնավորապես 2-րդ հոդվածում, ինչպես նաև վերջինս լրացնել 8.1 հոդվածով:
Արձանագրությունը ստորագրվել է Ադրբեջանի Հանրապետության, Հայաստանի Հանրապետության, Բելառուսի Հանրապետության, Ղազախստանի Հանրապետության, Ղրղզստանի Հանրապետության, Ռուսաստանի Դաշնության, Տաջիկստանի Հանրապետության և Ուզբեկստանի Հանրապետության Կառավարությունների կողմից:
Արձանագրությունն ուժի մեջ է մտնում այն ուժի մեջ մտնելու համար անհրաժեշտ ներպետական ընթացակարգերն այն ստորագրած Կողմերի կողմից կատարվելու մասին երրորդ ծանուցումն ավանդապահի կողմից ստանալու օրվանից։
2026 թվականի ապրիլի 6-ի դրությամբ Արձանագրությունն ուժի մեջ չի մտել:
Արձանագրության ուժի մեջ մտնելու համար անհրաժեշտ ներպետական ընթացակարգերն իրականացվել են Ռուսաստանի Դաշնության և Բելառուսի Հանրապետության կողմից:
Հաշվի առնելով վերոգրյալը՝ 2025 թվականի հունիսի 5-ին ստորագրված Բնակության պետությունից դուրս գտնվող աշխատողների հետ արտադրությունում դժբախտ պատահարների քննության կարգի մասին 1994 թվականի դեկտեմբերի 9-ին ստորագրված համաձայնագրում փոփոխություններ կատարելու մասին արձանագրության վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։ 
Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:

	 Ընդունվել է
	 

	2.	Արդարադատության նախարարություն
	27.02.2026

	
	/14.2.1/7717-2026

	 Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ Արձանագրությամբ Կողմերի միջև նախատեսվում է անձնական տվյալների փոխանցում։ 
Ելնելով վերոնշյալից՝ Արձանագրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերով, իսկ Հայաստանի Հանրապետության համար ֆի¬նանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	 Ընդունվել է








	 

	3. Ֆինանսների նախարարություն
	27.02.2026

	
	01.1/5-1/4689-2026

	 «Բնակության պետությունից դուրս գտնվելու ժամանակ աշխատողների հետ արտադրությունում տեղի ունեցած դժբախտ պատահարների քննության կարգի մասին 1994 թվականի դեկտեմբերի 9-ի համաձայնագրում փոփոխություններ կատարելու մասին» արձանագրությունում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող դրույթներ առկա չեն:

	 Ընդունվել է
	 

	4. ՀՀ առողջապահական և աշխատանքի տեսչական մարմին
	06.05.2026

	
	01/8696-2026

	«Բնակության պետությունից դուրս գտնվող աշխատողների հետ արտադրությունում դժբախտ պատահարների քննության կարգի մասին» 1994 թվականի դեկտեմբերի 9-ին ստորագրված համաձայնագրում փոփոխություններ կատարելու մասին արձանագրության վերաբերյալ առաջարկություններ չկան։
Միաժամանակ, Առողջապահական և աշխատանքի տեսչական մարմինը չունի առարկություն Արձանագրության կատարման համար պատասխանատու մարմին սահմանելու հարցում։

	 Ընդունվել է








	 

	5. Պետական գույքի կառավարման կոմիտե
	17.02.2026

	
	ԴԽ//5280-2026

	 Հայտնում ենք, որ 2025 թվականի հունիսի 5-ին ստորագրված «Բնակության պետությունից դուրս գտնվող աշխատողների հետ արտադրությունում դժբախտ պատահարների քննության կարգի մասին» 1994 թվականի դեկտեմբերի 9-ին ստորագրված համաձայնագրում փոփոխություններ կատարելու մասին արձանագրությունում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	 Ընդունվել է
	 



